
TALABALARNING OILALI 
BO‘LISHIGA TA’SIR ETUVCHI 
OMILLARGA IQTISODIY 
BAHOLASHDA YANGICHA 
YONDASHUV

O. U. Shomurodov A. T. AblahatovZ. U. Uroqov

A. A. Suyarov
Samarqand agroinnovatsiyalar va 
tadqiqotlar instituti talabalari

J. S. Urazov
Samarqand agroinnovatsiyalar va tadqiqotlar instituti 

“Iqtisodiyot va biznes” kafedrasi katta o‘qituvchisi
Annotatsiya: Mazkur ilmiy tadqiqot ishida oliy ta’lim muasasalarida talabalarning oilali bo‘lishiga ta’sir etuvchi omillarga 
iqtisodiy baho berilgan. Tadqiqotda, Samarqand viloyat oliy ta’lim muasasalarida tahsil olayotgan 277 nafar, ya’ni 2-4-kurs 
talabalaridan o‘tkazilgan so‘rovnoma ma’lumotlari asosida tahlillar olib borilgan. Talabalarning oilali bo‘lishga ta’sir etu-
vchi omillarga iqtisodiy baho berishda Probit modelidan foydalanilgan. Tahlil natijalariga ko‘ra, talabalarnng oilali bo‘lishi 
ularning yoshiga bog‘liq bo‘lib 1 foiz (p<0,1)likda, shaharda yashovchi talabalar qishloqda yashovchi talabalarga nisbatan 
oilali bo‘lish ehtimoli 5 foiz (p<05)likda statistik muhim ahamiyatga egaligi aniqlangan. Olingan tahlil natijalari asosida ilmiy 
asoslangan xulosa va takliflar berilgan.

Kalit so‘zlar: Oliy ta’lim, talaba, oilali, daromad, jins, shahar va qishloq hududi, Probit model.

SAbstract: In this scientific research, an economic assessment of the factors influencing the marriage of students in higher 

education institutions was given. In the research, analyzes were conducted on the basis of the survey data of 277 stu-
dents of the 2nd-4th year studying in the higher educational institutions of the Samarkand region. The Probit model was 
used for the economic assessment of the factors influencing students’ marriage. According to the results of the analysis, 
the possibility of married students depending on their age is 1 percent (p<0.1), students living in the city have a statistically 
significant probability of having a family compared to students living in the countryside at 5 percent (p<05). Based on the 
results of the analysis, scientifically based conclusions and suggestions are given.

Key words: Higher education, student, family, income, gender, urban and rural area, Probit model.
Аннотация: В данном научном исследовании дана экономическая оценка факторов, влияющих на брак студентов 
высших учебных заведений. В исследовании анализ проводился на основе данных анкетирования 277 студентов 
2-4 курсов, обучающихся в высших учебных заведениях Самаркандской области. Модель Пробита использова-
лась для экономической оценки факторов, влияющих на брак студентов. По результатам анализа вероятность 
женатых студентов в зависимости от возраста составляет 1 процент (р<0,1), а студенты, проживающие в городе, 
имеют статистически значимую вероятность иметь семью на уровне 5 процентов (р<05). По результатам анализа 
даны научно обоснованные выводы и предложения.

Ключевые слова: Высшее образование, студент, семья, доход, пол, городская и сельская местность, модель 
Пробит.

K I R I S H
Dunyoda aholi farovonligini oshirish [1], kambag‘allikni qisqartirish [2], ayniqsa qishloq aholisi turmush dara-

jasini oshirish  [3,  4], qaysidir jihatdan aholi savodxonlik darajasiga bog‘liqdir  [5]. Savodxonlik asosiy ko‘nikma 
va aholi bilimining asosiy o‘lchovi  [6] bo‘lib, dunyo aholisining savodxonlik darajasi keskin oshgan  [7]. Ya’ni, 
1820-yilda dunyo aholisining atigi 12 foizi o‘qish va yozishni bilgan bo‘lsa, so‘nggi yillarda har 5-yilda 4 foizga 
oshgan. Natijada, bugungi kunda dunyo aholisi savodxonlik darajasi 86 foizni tashkil etmoqda. Biroq [8], ahol-
ining savodxonligini oshirish bilan bog‘liq chora-tadbirlar ishlab chiqarilishiga qaramay, dunyodagi eng kam-
bag‘al mamlakatlarda hali ham savodsiz aholining juda katta qatlamlari mavjud. 

Bu borada O‘zbekiston Oliy ta’lim muassasalarida tahsil olayotgan talaba yoshlarning sifatli ta’lim olishi, 
ularning ilmiy salohiyatini oshirish borasida “O‘zbekiston Respublikasining oliy talim tizimini 2030-yilgacha rivoj
lantirish konsepsiyasini tasdiqlash to‘g‘risida”gi Farmoni qabul qilingan. Natijada, mamlakatimizda yoshlarniing 
ta’lim-tarbiyasi, huquq va manfaatlariga katta ahamiyat qaratilmoqda. Xususan, oxirgi yillarda respublikamiz 
hududida faoliyat olib borayotgan Oliy ta’lim muassasalari soni 200 dan ortiq bo‘lib, ularning 30 tasi xorijiy uni-
versitetlar filiallari hisoblanadi [10]. 

Oxirgi 5-yilda oliy ta’limga qabul kvotasi 3 barovarga oshgan, ya’ni joriy-yilda oliy ta’limga qamrovi 2017-
yilda 9 foizni tashkil etgan bo‘lsa, bugungi kunda ularning qamrovi 35 foizga yetgan. Xususan, 21 ming nafar 
talabadan 47 ming nafar talabaga davlat granti asosida tahsil olish imkoniyatlari yaratildi. Bunda, kam ta’min-
langan, ehtiyojmand oilalarning qiz farzandlaridan 2 ming nafariga oliy ma’lumotga ega bo‘lish uchun alohida 
grantlar ajratildi. Vaholanki, mamlakatda kambag‘allikni qisqartirishda aholi savodxonligi va ularning bilimini 
oshirish muhim ahamiyatga ega [11]. Umuman olganda, oliy ta’limda tahsil olayotgan talabalarning kuchli bilimga 
ega bo‘lishi muhim hisoblanib, ular tomonidan oilali bo‘lishi yoki, oilali bo‘lmasligi bilan bog‘liqdir. Ya’ni [12], Oliy 
ta’lim muassasalarida tahsil olayotgan talabalarning oilali bo‘lishiga, qaysiki jihatdan o‘qish shakli, ta’lim olish 
turi, o‘z hududi yoki boshqa hududda o‘qishi, daromadi, ularning yoshi va jinsi ta’sir qilishi mumkin. 

Mazkur ilmiy tadqiqot ishining maqsadi – Oliy ta’lim muassasalarida tahsil olayotgan talabalar tomonidan 
oilali bo‘lishga ta’sir etuvchi omillarga iqtisodiy baho berish orqali ularning bilimini oshirishda ilmiy asoslangan 
xulosa va takliflar berish. 

Ilmiy maqola quyidagi ketma-ketlik asosida yoritilgan: 2-bo‘limda, ijtimoiy so‘rovnoma va foydalanilgan 
metodlar yoritilgan bo‘lsa, 3-bo‘limda, olingan tahlil natijalari keltirilgan. Shuningdek, ilmiy maqola xulosa va 
takliflar hamda foydalanilgan adabiyotlar bo‘limini o‘z ichiga oladi.

M A T E R I A L  V A  M E T O D L A R
Mazkur ilmiy tadqiqot ishini o‘rganishda Samarqand viloyati Oliy ta’lim muassasasida tahsil olayotgan 2-4 

kurs talabalardan olingan ijtimoiy so‘rovnoma ma’lumotlaridan foydalanildi. Ijtimoiy so‘rovnomada monografik 
tadqiqotlar, suhbat va kuzatuv usullaridan foydalanilgan holda, aksariyat tahsil olayotgan 2-4 – kurs talaba-
larida oila qurish kuzatildi. O‘tkazilgan ijtimoiy so‘rovnomada 277 nafar talaba yoshlar ishtirok etishdi. Natijada, 
talabaning oilali bo‘lishi yoki bo‘lmaganligini ifodalovchi ko‘rsatkichi bog‘liq o‘zgaruvchi sifatida, mustaqil o‘zga-
ruvchilar sifatida esa talabalarning yoshi, jinsi, o‘qish hududi (Samarqand viloyatida yoki boshqa viloyatda), 
oilaning asosiy daromadi hamda talabalarning doimiy yashash hududi (shahar yoki qishloqda) olindi (1-jadval).

1-jadval: O‘zgaruvchilarning statistik tavsifi
O‘zgaruvchilar O‘rtacha Standart og‘ish Min Max

Oilali (talaba oilali bo‘lsa -1, aksincha -0) .119 .325 0 1
Yosh (talabaning yoshi) 20.9 3.36 17 45
Jins (talabaning jinsi) .574 .495 0 1
Talabaning o‘qish hududi (Samarqand viloyatida tahsil olayotgan bo‘lsa 
– 1, aksincha – 0) .581 .494 0 1

Oilaning asosiy daromadi (noqishloq xo‘jalik faoliyatidan keladigan 
bo‘lsa -1; aksincha – 0) .577 .494 0 1

Talabaning doimiy yashash hududi (shahar hududida doimiy yashashi 
-1; aksincha -0) .346 .476 0 1

Biroq so‘rovnomada ishtirok etgan respondentlar hammasi ham so‘rovlarga to‘liq javob bermagan. Xus-
usan, respondentlarning 274 nafari yoshini ko‘rsatgan bo‘lsa, 3 nafar talaba esa yosh to‘g‘risida ma’lumot ber-
ishmagan. Jami respondentlarning 11,9 foizi oilalali hisoblanadi. Shu o‘rinda, ularning o‘rtacha yoshi 20,9 yosh 
bo‘lib, qaysiki talabalarning yoshi minimum 17 yoshda bo‘lsa, maksimum yosh 45 yoshni tashkil etadi. 

Oliy ta’lim muassasalarida talabalarning shartnoma asosida o‘qishi bevosita oilalarning asosiy daromadi, 
ya’ni qishloq yoki noqishloq xo‘jaliklar faoliyatidan keladigan daromadlarga bog‘liqdir. 

Xususan, tadqiqotimizda jami respondentlarning 57,7 foizida, oilasining asosiy daromadi noqishloq xo‘jalik 
faoliyatidan keladigan daromadlar tashkil qiladi. Talabalarning oilali bo‘lishi, ularning o‘qish hududiga bog‘liq 
bo‘lib, jami respondentlarning 58,1 foizi Samarqand viloyatidagi Oliy ta’lim muassasalarida tahsil olishadi. 
Shuningdek, jami talabalarning 34,6 foizi shahar hududida doimiy istiqomat qilishadi.

Mustaqil o‘zgaruvchilarning bog‘liq o‘zgaruvchiga ta’sirini iqtisodiy baholashda Probit modelidan foydala-
nildi va ularning marginal ta’siri tahlil qilindi. 

STATA17 dasturiy paketlaridan foydalanilgan holda talabalarning oilali bo‘lish ko‘rsatkichiga ta’sir etuvchi 
mustaqil o‘zgaruvchilarga iqtisodiy baho berildi.

Tahlil natijalari. Olingan tahlil natijalariga ko‘ra (2-jadval), talabalarning oilali bo‘lishi (bog‘liq o‘zgaruvchi)
ni yoshi, jinsi, o‘qish hududi (o‘z viloyatida yoki boshqa viloyatda), daromad (qishloq xo‘jaligi yoki noqishloq 
xo‘jaligi) hamda doimiy yashash hududi (shahar yoki qishloq hududi) umumiy holda 43,1 foiz (R2=43.1)ini o‘zida 
izohlab kelmoqda.

Talabalarning o‘rtacha yoshi 1 yoshga oshishi ularning oilali bo‘lish ehtimolini 28,8 foizga oshiradi va 1 foiz 
(***p<.01)likda statistik muhim ahamiyatga ega. Biroq Oliy ta’lim muassasalarida qiz talabalar o‘qish davrida 
oilali bo‘lish ehtimoli yuqori bo‘lib, o‘g‘il talabalarda esa oilali bo‘lishni 51,7 foiz (*p<.1)ga kamaytiradi. 

2-jadval: Talabalar tomonidan oilali bo‘lishiga ta’sir etuvchi omillar iqtisodiy baholash tahlili natijasi

Ko‘rsatkichlar
Probit model Marginal ta’sir

Coef St z p>|z| dy/dx std z p>|z|
Yosh .288 .050 5.69 0.000 .025 .007 3.43 0.001
Jins -.517 .283 -1.82 0.068 -.046 .025 -1.78 0.074
O‘qish hududi .857 .348 2.46 0.014 .076 .028 2.68 0.007
Oila daromadi .999 .338 2.95 0.003 .088 .032 2.76 0.006
Doimiy yashash hududi -.374 .316 -1.18 0.237 -.033 .027 -1.23 0.217
Respondentlar soni 273
LR chi2(5) 83.27
Prob>chi2 0.0000
R2 43.1
Log likelihood -54.97

 *** p<.01, ** p<.05, * p<.1

Ya’ni, o‘g‘il talabalarga nisbatan qizlar o‘rtasida ertaroq oila qurish yoki oilali bo‘lish ehtimoli yuqori bo‘lishini 
ko‘rsatmoqda. Talabalarning doimiy yashash hududi, ya’ni Samarqand viloyatida tahsil olishi ularning oilali 
bo‘lishi ehtimolini 85,7 foizga oshiradi va statistik jihatdan 5 foiz (*p<.05)likda muhim ahamiyatga ega. Shu 
o‘rinda, talabalar doimiy yashash hududida istiqomat qilib Oliy ta’lim muassasalarida tahsil olishi ta’lim bilan 
bog‘liq xarajatlarni kamaytiradi, biroq ularning oilali bo‘lish ehtimolini oshishi tahlil natijalari ko‘rsatmoqda. 



317https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, fevral.  № 2-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
SShahar va qishloq hududlarida yoshlarning Oliy ta’lim muassasalarida tahsil olishi va u bilan bog‘liq xara-

jatlar oilalarning qishloq va noqishloq xo‘jaliklar faoliyatidan keladigan daromadlariga bog‘liqdir. Aksariyat hol-
larda, qaysidir oilalarning asosiy daromadi qishloq xo‘jaligi faoliyatidan keladigan daromadlar tashkil qilishi, 
oilalarda yoshlarni Oliy ta’lim muassasalarida tahsil olishi ularning oilali bo‘lishini cheklaydi [13]. Tahlil natijalariga 
ko‘ra, oilaning asosiy daromadi noqishloq xo‘jalik faoliyatidan kelishi oila a’zolarining Oliy ta’lim muassasalarida 
tahsil olish davomida oilali bo‘lish ehtimolini 99,9 foizga oshiradi va 1 foiz (***p<.01)likda statistik muhim ahami-
yatga ega. Biroq tahlil natijalarida shahar hududida doimiy istiqomat qilayotgan talabalarda oilali bo‘lish ehtimoli 
qishloq hududida doimiy istiqomat qiladigan talabalarga nisbatan past darajada bo‘lishi aniqlangan bo‘lsa-da, u 
statistik muhim ahamiyatga ega emas.

Talabalarning jinsi ularning oilal bo‘lishiga 95% lik aniqlikda marjinal ta’siri o‘rganilganda jinsi erkak bo‘lgan 
talabalar qizlarga nisbatan kechroq oilali bo‘lishga ta’sir etishi tahlil natijali ko‘rsatmoqda (1-rasm). 

1-rasm: Talabalarning oilali bo‘lishiga ularning jinsi va oila daromadining marginal ta’siri

Ya’ni talabalik davrda qizlar o‘g‘il bolalarga nisbatan ko‘proq oilali bo‘lishadi. Buday holat, o‘zbek millatiga 
xos bo‘lgan, qizlarning voyaga yetishi bilan ota-onasi tomonidan uni turmushga berish an’ana, urf-odat bilan 
bog‘lash mumkin. Biroq biz oilali bo‘lgan erkak yoki ayol talabalar Oliy ta’lim muassasalarida fanlarni yaxshi 
yoki a’lo bahoda o‘zlashtiradi deb. Tadqiqot ishi, talabalarning oilali bo‘lishga ta’sir etuvchi omillarga iqtisodiy 
baho berish bo‘lganligi uchun asosan ta’sir etuvchi omil sifatida ularning yoshi, jinsi, qaysi hududda o‘qishi va 
oilaning asosiy daromadi e’tiborga olindi. 

Shu o‘rinda, talabalarning oilali bo‘lishi bevosita oila a’zolarining asosiy daromadiga bog‘liqdir. Oilaning 
asoiysi daromadi noqishloq xo‘jalik faoliyatidan keladigan daromadlar tashkil etishi  [14], aksariyat oilalar 
tomonidan farzandlarini Oliy ta’lim muassasalarida shartnoma asosida o‘qitishga moyilligi bo‘ladi. Noqishloq 
xo‘jalik faoliyatidan keladigan daromadlar oilaning oylik daromadi hisoblanib, qishloq xo‘jalik faoliyatidan kel-
adigan daromadga nisbatan aniq, qisqa vaqtda shakllanishini ifodalaydi. Biroq qishloqlarda oila farzandlarini 
o‘qitish, ta’lim olishi uchun qishloq xo‘jalik, ya’ni tomorqa xo‘jaligi faoliyatidan keladigan daromadga tayanadi [15]. 

X U L O S A  V A  T A K L I F L A R
Mamlakatda ta’limning rivojlanishi, qaysiki jihatdan aholining bilim olish imkoniyatini oshiradi. Xususan, 

aholining bilim olish darajasining oshishi mamlakatda kambag‘allikning qisqarishiga ijobiy ta’sir ko‘rsatadi. 
Bunda, yoshlarni Oliy ta’lim muassasalarida tahsil olish qamrovini oshirish, ular tomonidan bilimlarni o‘zlasht-
irish muhim ahamiyatga ega. Tadqiqot ishi, Samarqand viloyati Oliy ta’lim muassasalarida o‘tkazilgan so‘rov-
noma ma’lumotlari asosida talabalarning oilali bo‘lishga ta’sir etuvchi omillarga iqtisodiy baho berishda Probit 
modelidan foydalanildi. Oliy ta’lim muassasalarida talabalarning oilali bo‘lishiga ularning yoshi 1 yoshga osh-
ishi, o‘z hududidagi Oliy ta’lim muassasada tahsil olishi, oilaning asosiy daromadi noqishloq xo‘jalik faoliyatidan 
keladigan daromadlar tashkil etishi oilali bo‘lishga ijobiy ta’sir ko‘rsatsa, talabalarning jinsi erkak bo‘lishi qiz 
(ayol) talabalarga nisbatan oilali bo‘lish ehtimoliga salbiy ta’sir ko‘rsatadi, 5 foiz(*p<.05)likda statistik muhim 
ahamiyatga egaligi aniqlandi.

Umumiy olganda, oilali talabalar, ayniqsa oilali ayol talabalar uchun hukumat tomonidan Oliy ta’lim muas-
sasalarida tahsil olishi, ularning savodxonligini oshirishda ijtimoiy himoya tizimini ishab chiqish lozim. 

